
Seizcin daengz, gyoengq va hai,Seizcin daengz, gyoengq va hai,
dahsau Bouxcuengh daenj buh lengj.dahsau Bouxcuengh daenj buh lengj.

□□ Vangz Gozgvanh / 黄国观

Fwen“Hag Song Guh Ndeu”
“ 两 学 一 做 ” 歌

□□ Lanz Han’gvangh

Sai:Bineix sam nyied sam,Aenq baenz roeggajleij.Haeuj siujgangh sevei,Daixdei ok vasim.Sing go duenh youh duenh,Fwen cienz daengz Cunghyangh.Seizneix diendeih moq,Bouxhoj bienq bouxmiz.
Mbwk:Ngoenzneix sam nyied sam,Daeuj gvangjcangz ciengqgo.Gyoengq mehmbwk bouxcoz,Gunghoh gungcanjdangj.Fwen ciengq ndwenngoenz hoengh,Najhoengz lumj mauxdan.Miz gwn daenj ndaej raeuj,Baengh dangj daeuj daiqloh.
Sai:Cietgo sam nyied sam,Raeuz ndaej langh vuenyungz.Cienz Guengjsae lwgminz,Caez langh sing ciengq go.Geizhoengz ndaw rumz fan,Gyonglaz naeng Dinghdangh.Seizneix sinh sevei,Beksingq ndaej haisim.

Mbwk:Ndaej nyi sing gij go,Lumj baenz boq loxlez.Cangzgeq goh cangzgeq,Yaeuh gaeqmeh rox haen.Vunz mbouj sang mbouj daemq,Neix youq gyawz gunghcoz?Canghfwen goh canghfwen,Sing gwq nduenndende.
Sai:Gou dwg vunz guhreih,Daeuj gizneix doxbungz.Meh seng youq lajmbwn,Gou dwg vunz Yinhcwenz.Yangh dwg yangh Hawmoq,Mbanj dwg mbanj Hoengzgeiz.Nienzgeng haeuj bineix,Ngeihcib seiq gyau cin.
Mbwk:Suenq raeuz miz fukheiq,Daeuj gizneix doxraen.Ranz nuengx youq Rungzdaemz,Gek bya daengz Hawmoq.Vunz rimyiengh rimcou,Raennaj mbouj yungzheih.Lajmbwn vunz fanh cien,Miz yienz cij doxraen.

Sai:Namzningz hai gohvei,Daeuj gizneix doxraen.Suenq raeuz miz yienzfaenh,Doxdaengq mbouj nyaenqnyenj.Yawj nuengx gvailili,Ceiq angq dwg ngoenzneix.Langh nuengx mwngz miz sim,Vagim boiq va’ngaenz.

Mbwk:Lungz caeuq fungh doxboiq,Baenzdoiq cij doxraen.Caen duhraeuz yienzfaenh,Ndwenlaeng bae dwnghgi.Raeuz song vunz doengzeiq,Vunhyinh seih dien caux.Caez bongh haeuj siujgangh,Lohnaj gvangqlanghlangh.

Sai:Gij Maj Lez swhsiengj,Fuengyiengq aeu genhding,Guh vunz yaek aeu cingq,Cingq mbouj lau famhfap.
男：
马列思想要坚定，提高党员自信心，
做人要懂这道理，才能办好大事情。

Mbwk:Miz lijsiengj sinnen(saenqniemh),Dangjyenz ndok aeu geng,Langh gaendaej mbouj deng,Goulau deng bienq vaih.
女：
有着理想和信念，才是坚强的党员，
如果信念不坚定，会向坏的方面变。

Sai:Miz lijsiengj sinnen(saenqniemh),Dangjyenz aeu genhding,Cienz sim vih beksingq,Dingh baenz bouxdaeuz ndei.
男：
有着理想和信念，才是坚定的党员，

一心为着百姓想，肯定成为好官员。

Mbwk:Danghnaeuz mbouj nyinhcaen,Daenz miz ngoenz lawz dai,Laeglemx guh fujbai,Liz ngoenz dai mbouj nanz.
女：
如果工作不重视，哪天死了都不知，
如果偷偷搞腐败，不久就是你死期。

Sai:Danghnaeuz guh fujbai,Mbouj dai myaiz doeng conh,Yaek naemj naengh ndaej onj,Son mwngz gaej fujbai.
男：
如果从官搞腐败，不死也是头难抬，
如想官位坐得稳，不搞腐败才叫乖。

Mbwk:Langh boux mbouj dwgrengz,Couh ngaiz deng dauzdai,Dangguen gauj fujbai,

Dauzdai mwngz saekseiz.
女：
如果工作不努力，淘汰哪天都不知，
如果做官搞腐败，难料淘汰是哪时。

Sai:Dangj yaek aeu guenj dangj,Fangzcij miz fujbai,Danghnaeuz miz dahraix,Wnggai aeu fucwz.
男：
党自己要管好党，做好腐败的预防，
如果党内有腐败，坚决清除不协商。

Mbwk:Yinzminz dwg lauxsae,Haej(Hawj) cienz dangj hwnjdangz,Dangj yaek aeu guenj dangj,Fangzcij miz fujbai.
女：
人民可把老师当，最有资格把话讲，
党自己要管好党，做好腐败的预防。

Sai:Gyoengq lwgminz okdaez,

Haej(hawj) cienz dangj gaujsi,Cienz dangj aeu dungjyiz,Dap ndei gij sigenj.
男：
人民给党出试题，就让全党来考试，
答好这份大试卷，全党必须要统一。

Mbwk:Lienh baenz“ndang ginhgangh”,Ukgyaeuj cang lijlwn(lun),Gunghcoz guh ndaej swnh,Miz lijlwn(lun) cijdauj.
女：
把身练就成金刚，理论要往脑里装，
有了理论来指导，中国就会更富强。

Sai:Lienh baenz“ndang ginhgangh”,Lijlun cang ukgyaeuj,Hawj beksingq dingq raeuz,Aeu lijlun cijdauj.
男：
练就一身金刚身，应用理论武装人，
有了理论来指导，才能说服大伙们。

（caengz sat）

Danz Veifanz ingj.

Langh Sing Sam Nyied Sam


